
      Datganiad Polisi 
    Polisi Gosod Preswyl  

 
 
Yr Ymddiriedolaeth Genedlaethol yw’r elusen gadwraeth fwyaf yn Ewrop. Ein pwrpas yw 
gofalu am leoedd o ddiddordeb hanesyddol neu harddwch naturiol i bawb, am byth. Rydym 
yn gwneud hyn yn bennaf drwy berchnogi a rheoli lleoedd arbennig ac erbyn hyn, rydym yn 
gofalu am bron i 250,000 hectar o dir yng Nghymru, Lloegr a Gogledd Iwerddon. Mae ein 
heiddo yn cynnwys dros 25,000 o adeiladau, gyda 3,000 ohonynt yn cael eu gosod ar 
gytundebau preswyl tymor byr.  
 
Mae nifer o’n tai a’n bythynnod wedi dod i’n gofal fel rhan o ystadau gwledig mwy. Mae hyn 
yn aml yn cynnwys pentrefi ystadau lle'r oedd anheddau’n cael eu darparu i weithwyr 
ystadau yn hanesyddol. Serch hynny, nid darparwr tai cymdeithasol ydym. 
 
 
Amcanion tai yr Ymddiriedolaeth: 

 
 

• Diogelu cyfraniad ffisegol ein tai a’n 
bythynnod at yr amgylchedd adeiledig 
hanesyddol; 
 

• Darparu cartrefi cynnes, cyfforddus a 
diogel i’n Deiliaid Contract. 

 

 
• Cynhyrchu incwm rhent i gefnogi pwrpas 

elusennol yr Ymddiriedolaeth; 
 

• Lleihau effaith amgylcheddol ein 
bythynnod, gan gadw eu hadeiladwaith 
hanesyddol a’u cymeriad ar yr un pryd. 
 

 
Egwyddorion rheoli cyffredinol ar gyfer tai 
 
Mae pob un o eiddo’r Ymddiriedolaeth Genedlaethol yn wahanol, mae gan bob un ei leoliad 
a’i gymeriad ei hun. Dyma’r union amrywiaeth a hynodrwydd lleol y mae'r Ymddiriedolaeth 
yn ei ddathlu a'i amddiffyn drwy’r gwaith cadwraeth. Rydym yn ymdrechu i gynnal safonau 
uchel o atgyweiriadau a chydymffurfiaeth a dull proffesiynol o reoli ein tai a’n bythynnod 
gosod.  
 
Fel elusen, rhaid i ni wneud y defnydd gorau o’n hasedau er mwyn hyrwyddo ein pwrpas 
craidd – sef darparu budd cyhoeddus drwy ein gwaith cadwraeth. Felly, rydym yn 
mabwysiadu’r rhagdybiaeth y bydd tai a bythynnod yn cael eu gosod am rent y farchnad 
agored, ar ddechrau a thrwy gydol y Cytundeb. 
 
 
Detholiad o Ddeiliaid Contract 
 
Rydym yn cydnabod bod galw uchel am ein heiddo a’n Cytundebau. Bydd yr 
Ymddiriedolaeth yn ystyried y ffactorau canlynol wrth ddewis deiliaid contract ar gyfer pob 
gosodiad: 

• a yw’r deilydd contract yn gydnaws â natur yr eiddo, er enghraifft ei leoliad, maint, 
nifer yr ystafelloedd, hygyrchedd, garej/parcio, gardd; 

• yr angen i ddeilydd contract ddangos ystyriaeth o natur a sefyllfa’r eiddo a 
nodau’r Ymddiriedolaeth i ddiogelu ei gymeriad; 

• gallu’r unigolyn i dalu’r rhent a fforddio costau rhedeg yr eiddo (a bennir drwy 
wiriadau ariannol a gwiriad credyd); 

• Mae gan yr Ymddiriedolaeth ragdybiaeth yn erbyn gosod tai a bythynnod fel ail 
gartrefi neu at ddefnydd masnachol. 

 
Pan fo gan yr Ymddiriedolaeth ddewis o ddeiliaid contract sy’n bodloni’r ffactorau uchod ar 
gyfer unrhyw ddarpar leoliad i’w osod, bydd penderfyniad yn cael ei wneud yn lleol 
ynghylch pa unigolyn fydd yn cael cynnig y denantiaeth. 
 
Dan rai amgylchiadau byddwn yn gosod eiddo i’n staff yn yr Ymddiriedolaeth Genedlaethol. 
 
 
Perthnasoedd â thenantiaid 
 
Mae’r Ymddiriedolaeth yn gwerthfawrogi rôl y deiliaid contract o ran gofalu am yr adeiladau 
maent yn byw ynddynt ac rydym yn awyddus i feithrin perthnasoedd parhaus â deiliaid 
contract da. Bydd hyn yn lleihau trosiant deiliaid contract, yn lleihau nifer y bythynnod gwag 
a bydd o fudd i’r eiddo, y deilydd contract a'r gymuned. Rydym yn cydnabod ein bod yn cael 
ein gweld fel darparwr cartrefi hirdymor i ddeiliaid contract ac o ganlyniad yn cynnig 
sicrwydd gwell iddynt mewn cymhariaeth â Landlordiaid preifat eraill. 
 
Rydym yn fodlon derbyn cyfrifoldeb i fod yn landlord teg a rhesymol a byddwn yn adolygu 
telerau ac amodau ein cytundebau cyffredinol wrth i arferion newid i sicrhau eu bod yn 
adlewyrchu cydbwysedd teg o hawliau a rhwymedigaethau. Byddwn yn mabwysiadu dull 
agored o reoli ein heiddo preswyl. Byddwn yn cynnal prosesau clir a chyson i osod tai a 
bythynnod gwag, annog y ddarpariaeth wybodaeth i denantiaid a darparu mecanweithiau ar 
gyfer adborth ac unrhyw gwynion ffurfiol. 
 
Ein nod yw darparu tai gweddus i bobl fyw ynddynt ac efallai y bydd angen i ni wneud 
gwaith atgyweirio neu welliannau i eiddo yn ystod cyfnod tenantiaeth. 
 
Mae gennym broses gwynion ffurfiol i ddeiliaid contract sydd i’w gweld yma neu ar ein 
gwefan Ymddiriedolaeth Genedlaethol. 
 
 
Rhent 
 
Bydd y rhent farchnad yr ydym yn ei chodi fel rhan o’n contractau yn adlewyrchu unrhyw 
anfanteision neu fanteision cynhenid yn yr eiddo, a thelerau'r cytundeb. Cynhelir 
adolygiadau rhent bob dwy flynedd ac yn unol â thelerau’r cytundeb unigol. 
 
Os fydd cynnydd arfaethedig i rent farchnad yn arbennig o uchel gan fod y rhent bresennol 
sylweddol yn is na'r rhent farchnad addas, gall y cynnydd ddigwydd fesul cam er mwyn 
lleihau’r effaith ar y deilydd contract. Bydd cyfnod a phroses y camau yn cael eu trafod i 
adlewyrchu amgylchiadau’r eiddo sy’n cael ei osod. 

https://www.nationaltrust.org.uk/cy/services/residential-and-farm-lettings/gweithdrefn-gwyno-i-denantiaid-a-deiliaid-contract

